
bilaabmaa 1da Jannaayo. Qiimaha goritaanku F. R. halkii sadar iyo wixii ka yar waa 2 (laba

Shilin). Rukunka iyo qoritaanka waxa la weydiistaa Laanta Maamulka Faafinta Rasmiga ah.

Lacagta waxaa lagu bixinayaa Xafiiska Canshuuraha ee Wasaaradda Lacagta.

QAYBTA KOOWAAD

SHARCI
Sharci lambar29, taarlikh 9 Agoosto 1984, oggolaansho meel-marin
heshiiska Iskaashiga Garsoorka Carabta ee Riyaad.

MADAXWEYNAHA JDS

{SAGOO TIXGELINAYA: Oggolaanshaha Golaha Shacbiga;

WUXUU SOO SAARAYAA

Sharciga soo socda:

Qod. 1aad

1. Waxaa la oggolaaday meel-marin heshiiska iskaashiga Gars-

oorka Carabta ee Riyaad, 00 ka dhexeeya Dawladaha Carabta

oo saxiixay heshiiska kana mid ahayd Jamhuuriyadda Dimoq-

raadiga Soomaaliya.

2. Heshiiska waxaa lagu kala saxiixday Magaalada Riyaad ee

dalka Boqortooyada Sacuudi Caraabiya markii ay taariikhdu
ahayd 4 Abriile 1983.

3. Heshiisku wuxuu la mid yahay sharcigan isagoolifaaqa u ah.

Qod. 2aad

Shuruudaha iyo xaaladaha ay qorayaan qodobbadaheshiiska
ku tilmaaman qodobka 1aad ee sharcigan, wuxuu leeyahay giimo
iyo astaan sharci la heer ah sharciyada iyo xeerarka dalka, waxaana

dhaqan-gelintooda la waafajinayaa Dastuurka Jamhuuriyadda
Dimoqraadiga Soomaaliya iyo Heshiiska.

Qod. 3aad

Madaxweynaha Jamhuuriyadda Dimoqraadiga Soomaaliya,

waxaa awoodIo0osiiyey in uu meel-mariyo heshiiska sharcigan ku

tilmaaman.

Qod. 4aad

Sharcigan wuxuu dhaqan-gelayaa isla maalinta uu saxiixo
Madaxweynaha Jamhuuriyadda Dimoqraadiga Soomaaliya,
waxaana lagu soo saari doonaa Faafinta Rasmiga ah ee
Jamhuuriyadda.

Muqdisho, 9 Agoosto 1984.

MadaxweynahaJ.D.S.
(MaxamedSiyaad Barre)

QAYBTA LABAAD
XEER

Xeerka Madaxweynaha JDS, lambar 33, taarilkh 9 Agoosto 1984,
meel-marin heshiiska iskaashiga Garsoorka Carabta ee Riyaad.

MADAXWEYNAHA JDS

MARKUU ARKAY: Qodobka 67aad, faqradda 5aad iyo
Qodobka 82aad, faqradda 4aad ee
Dastuurka.

MARKUU ARKAY: Sharciga tirsigiisu yahay 29, taariikh,
9.8.84, oo Golaha Shacbigu ku oggo-
laaday heshiiska xeerkan ku tilmaaman.

MARKUU TIXGELIYEY: In ay lagama maarmaantahayin heshiis-

kaas la meel-mariyo.

WUXUU SOO SAARAYAA

Xeerka soo socda:

Qod. 1aad

Waxaa la meel-mariyey heshiiska Iskaashiga Garsoorka

Carabta ee Riyaad oo ka dhexeeya dawladaha Carabta 00 saxiixay

heshiiskaas kana mid ahayd Jamhuuriyadda Dimoqraadiga Soom-

aaliya, oo lagu kala saxiixay Magaalada Riyaad, taariikhdu markay

ahayd 4 Abriile 1983.

Qod. 2aad

Heshhiskani wuxuu dalka Jamhuuriyadda Dimoqraadiga

Soomaaliya, ku yeelanaysaa astaan sharci ah, wuxuuna dhaqan-
gelayaa laga bilaabo taariiknda ku tilmaaman qodobka 67aad ee
heshiiska.

Qod. 3aad

Xeerkan wuxuu dhaqan-gelayaa isla maalinta uu saxiixo

Madaxweynaha Jamhuuriyadda Dimoqraadiga Soomaaliya,

waxaana lagu soo saari doonaa Faafinta Rasmiga ah ee
Jamhuuriyadda.

Muqdisho, 9 Agoosto 1984.

Madaxweynaha J.D.S.

(Maxamed Siyaad Barre)



 

Xeer Madaxweynaha JDS,L. 34 ee 5 Agoosto 1984, magacaabid
Garsoore.

MADAXWEYNAHA JDS

MARKUU ARKAY:

Qodobka 82aad ee Dastuurka JDS;

MARKUU ARKAY: Sharciga tirsigiisu yahay 3, soona baxay
10kii Jannaayo 1970kii, kuna saabsan

dhismaha Maxkamadda Badbaadada

Dalka beddelaadda ku dhacday;

MARKUU TIXGELIYEY: In ay lagama maarmaantahay in Garsoo-
re loo magacaabo Maxkamadda Bad-

baadada Dalka, si awooddeeda
wax-qabad sare loogu qaado,la isuguna

dheellitiro culayska hawlaha ay ka xil
saaran tahay.

WUXUU SOO SAARAY

Xeerka soo socda:

Qod. laad

Jaalle Dr. Maxamuud Xuseen Faarax, waxaa ioo magacaabayin

uu Garsoore ka noqdo Maxkamadda badbaaa.da Dalka.

Qod. 2aad

Garsooruhu wuxuu yeelanayaa gunno dhan Sh.So. 800 (Sid-

deed bogol) bishiiba, waxaana laga bixinayaa Miisaaniyadda
Agaasinka Guud ee Lacagta MJDS;

Qod. 3aad

Xeerkan wuxuu dhaqan-gelayaa marka uu saxiixo Madaxwey-

naha JDS, waxaana lagu soo saarayaa Faafinta Rasmiga ah ee
Dawladda.

Muqdisho, 5 Agoosto 1984

(S/Gaas Maxamed Siyaad Barre)
Madaxweynaha JDS

Waan aragnay ee diiwaan-gelinnay. Diiwaanka L. 6 b ah L. 125 -
Muqdisho 12 Agoosto 1984.

Hantidhowraha Guud
DOr Xusean Cahaiilia Cali

.

